
‘প্রেম’ ও ‘হত্যা’ নিয়ে এই দুটি ছ�োট ছবি 

আদতে খ্রিস্তভ কিয়েসল�োভস্কি পরিচালিত 

প�োলিশ টেলিভিশনের জন্য তৈরি দশটি ছবির 

সিরিজ ‘ডেকালগ’-এর অন্তর্গত। তার মধ্যে 

এ দুটি ছবি (ডেকালগ ৫ ও ৬) একই সঙ্গে 

সামান্য পরিবর্তনসাপেক্ষে A Short Story 

about Love এবং A Short Story about 

Killing নামে স্বতন্ত্র দুটি কাহিনিচিত্র হিসেবেও 

নির্মিত হয়। এখানে প্রকাশিত দুটি চিত্রনাট্যই ঐ 

কাহিনিচিত্রের। 

‘ডেকালগ’-এর সব ক’টি ছবি এবং এ দুটি 

চলচ্চিত্রভাষ্যের চিত্রনাট্য রচনায় কিয়েসল�োভস্কি-র 

অন্যতম সহয�োগী ছিলেন খ্রিস্তভ পিয়েসেভিচ। 

ফলে দু-জনেরই সংক্ষিপ্ত জীবনপঞ্জি এই বইয়ের 

শেষে দেওয়া হয়েছে। 

এই সংকলনে আরও আছে ‘ডেকালগ’ নিয়ে 

পরিচালকের দুটি সাক্ষাৎকার এবং আলাদা করে 

এ দুটি ছবি নিয়ে তাঁর বক্তব্য। 

খ্রিস্তভ পিয়েসেভিচ : ১২৭পৃ



8



9

[ 9 ]

সাক্ষাৎকার ১

‘ডেকালগ’ 
প্রসঙ্গে কিয়েসলোভস্কি

[প্র] ‘ডেকালগ’-এর কাঠামোয় শৃঙ্খলা অার সারার্থ নিয়ে কি বিশেষ 

কোন�ো অনুসন্ধান করা হয়েছে? 

[ কিয়েসলোভস্কি ] অামি জানি না। ওতে অাকস্মিক নানা ঘটনা অাছে, কারণ 

অাকস্মিকতাকে এক ধরনের শক্তি বা হেতু বলে মনে করি অামি। অামি ঠিক 

অদৃষ্টবাদী নই, কিন্তু বহু লোককে অামি জানি যাদের জীবন চলে অাকস্মিকতার 

চালে, অামিও তার মধ্যে অাছি।

[প্র] অাপনি কি মনে করেন দশটা ছবি মিলে এখানে একটা সমগ্র তৈরি 

হয়েছে? 

[ কিয়েসলোভস্কি ]  এটা বলা কঠিন। এক ধরনের পরিপূর্ণতা তো অাছেই, 

সেভাবেই ব্যাপারটা ভাবা হয়েছিল। কিন্তু লোকজনের মনে ও হৃদয়ে তা কী রূপ 

নেবে, সেখানেই অাসল পরীক্ষা। অামার মতামত এখানে অপ্রাসঙ্গিক। 

[প্র] দশটার মধ্যে অাটটা ছবিতে এক রহস্যময় লোককে দেখা যায়, যে মূল 

চরিত্রগুলোকে পর্যবেক্ষণ করে। গোটা কাঠামোর সঙ্গে তার সম্পর্ক  কী?

[ কিয়েসলোভস্কি ] ‘ডেকালগ’ কোন�ো একটা গল্পের অনুবর্তন নয়, এই অর্থে তা 

সিরিজ নয়, বরং এ হল বিভিন্ন গল্প নিয়ে এক গুচ্ছ ছবির একটা অাবর্ত। এই 

চরিত্রের সূত্রে এক ধরনের উপস্থিতিকে চাক্ষুষ করে তোলার সুযোগ পাওয়া যায়, 

যাতে দর্শকের মনে হয় যে তারা একই ছবি দেখছে। এই দশটা ছবির সব চরিত্রই 

একই এলাকায় থাকে, তাদের নিজেদের মধ্যে দেখাসাক্ষাৎ হয়। এই যে চরিত্রটা 

মাঝে-মাঝে অাসে, কিছুক্ষণ তাকিয়ে দেখে, সব সময়েই তা ছবির সবচেয়ে 

নাটকীয় মুহূর্তে। সে দেখে এবং চলে যায়, কখন�োই কিছু বলে না। 

[ 23]

ছবির নাম প্রেম

‘কামনা অার 
য�ৌনতাকে 
তুমি কি 

প্রেমের ক্ষেত্রে 
অাবশ্যিক বলে 
মনে করো?
হ্যাঁ কিংবা 
না বলো।’

Qwei bvg †cÖg [25]

ছবির নাম প্রেম

  এক.
অনেকক্ষণ সন্ধে হয়েছে, কিন্তু লম্বা অ্যাপার্ট মেন্ট ব্লকের একটা ঘরেও অালো জ্বলছে 

না। অন্ধকার নীল অাকাশের গায়ে কালো দৈত্যের মতো বাড়িটা দা ঁড়িয়ে অাছে। ছোট 

ছেলেদের চলন্ত বাইসাইকলের ছোট্ট লাল অালো অার ছোট-ছোট দলে বেঞ্চে বসা 

ধমূপায়ীদের জ্বলন্ত সিগারেটের শেষটুকু ছাড়া অন্ধকারে অার কিছই দেখা যাচ্ছে না। 

গরম, বসন্তের সন্ধ্যা। 

হঠাৎই, দপ করে গোটা ব্লকটায় অালো জ্বলে ওঠে। সব ক’টা খোলা জানলা 

দিয়ে একসঙ্গে হা ঁফ ছাড়ার একটা সমবেত ধ্বনি অামরা শুনতে পাই।—বিদ্যুৎ অাসে। 

সঙ্গে-সঙ্গে টেলিভিশনের অাওয়াজে বাতাস ভারি হয়ে ওঠে, কেননা অালো অাসতেই 

সেগুলো সচল হয়।

  দইু.
অন্যান্য অালোর মতো তোমেক-এর টেবিল-ল্যাম্পটাও জ্বলে ওঠে। অাঙুলে থতুু 

লাগিয়ে তোমেক জ্বলন্ত মোমবাতিটা নেভায়। 

ওর ঘরটা বেশ খারাপভাবে, বা বলা যায় মোটামুটি সাজানো—একটা টেবিল, 

দটুো চেয়ার, একটা কাবার্ড । ঘরটায় ক�োন�ো ব্যক্তিগত বৈশিষ্ট্যের ছাপ নেই, দেখে মনে 

হয় সব ভাড়া-করা। 

টেবিলের পাশে একটা চেয়ারে তোমেক বসে অাছে। লম্বা, রোগা একটা ছেলে, 

ছোট্টমতো মুখ, বয়স উনিশ—দেখে অবশ্য তা মনে হয় না।

টেবিলটা রয়েছে শোয়ার এ ঘরের জানলার পাশে। টেবিলের ওপর ছোট 

একটা পাত্র ছাড়াও রয়েছে জল ফোটানোর জন্য একটা মেটাল কয়েল, চিনির 

[ 26] †cÖg I nZ¨v : `ywU Qwei wPÎbvU¨

ক�ৌটো, চা অার নুন। অার অাছে একটা ছোট, শ�ৌখিন টেলিস্কোপ—ফ্লানেল-এর 

কাপড় দিয়ে ঢাকা। 

মোমবাতিটা নিভিয়ে, চোখ বন্ধ করে, তোমেক কয়েকটা দরু্বোধ্য বাক্য অাওড়ায়, 

তারপর সামনে-রাখা বই থেকে মেলায়। খুব মন দেওয়া সত্ত্বেও মনে হয় সে ক�োন�ো 

ভুল করেছে, ফলে দরু্বোধ্য বাক্য ক’টা সে ফের অাওড়ায়। চোখ খলুে বই দেখে 

মেলানোর অাগে টেলিস্কোপের পাশে রাখা অ্যালার্ম ঘড়িটার দিকে একবার তাকায়। 

দরজার অস্বচ্ছ কাচের জানলায় ঠকঠক অাওয়াজে হঠাৎ তার পড়ায় ছেদ পড়ে। সে 

ওঠে। বছর-পঞ্চাশের এক মহিলা, এই ফ্ল্যাটের মালিক, দরজার মুখে দা ঁড়িয়ে। দেখতে 

খুব সাধারণ, কিন্তু তবু তা ঁর মুখের স্নিগ্ধ প্রশান্তিতে কী-যেন একটা অাকর্ষণ অাছে।

বাড়িওয়ালি	 :	 টিভিতে মিস পোলোনিয়ার শ�ো-টা দেখাচ্ছে।

   তোমেক	 :	 অামি এখন পড়ছি। 

(দু-জনেই একটু হাসে। তোমেকের বাড়িওয়ালি অনুষ্ঠানটা নিয়ে 

বোধ হয় বেশ উত্তেজিত, ইচ্ছাশক্তির এমন প্রকাশ দেখে একটু 

অাশ্চর্য হন।)

বাড়িওয়ালি	 :	 একটু তো দ্যাখো, এক সেকেন্ড!

(পর্দা জুড়ে স্নানের কস্টিউমে অল্পবয়সী একগাদা মেয়ে , সি ঁড়ি 

বেয়ে নামছে। তোমেক বাড়িওয়ালিকে না-চটিয়ে মাথা নাড়ে।)

   তোমেক	 :	 অারে, দারুণ! ভাগ্যিস, অাপনি ডাকলেন!

(কথাবার্তা যত দ  ূর সংক্ষেপে সারতে চায় সে , কারণ ত ার 

অ্যালার্ম ঘড়িটা বোধ হয় যে-ক�োন�ো সময় বেজে উঠবে। সত্যি 

বেজে উঠতে সে সেটাকে বন্ধ করতে ঘরে দ�ৌড়য়। বাড়িওয়ালি 

তার পেছনে দরজাটা টেনে দ  েন। ত োমেক দ্রুত টেলিস্কোপের 

ওপর থেকে কাপড়টা সরিয়ে তার অাইপিস-এ চোখ রাখে।

টেলিস্কোপটা স্পষ্টতই ক�োন�ো ন  ির্দিষ্ট বস্তুতে স্ থির করা। 

বস্তুটি, ধরা য াক, এর ফলে কুড়ি  গুণ বি বর্ধিত  হয়। উলটো 

দিকের জানলায় অালো জ্বলে ওঠে, টেলিস্ কোপের চে াখ সে ই 

দিকেই। তোমেক টেবিলল্যাম্পটা নিভিয়ে দেয়।

টেলিস্কোপটা য ার ওপরে ন িবদ্ধ, তিন ি ফ্ল্যাটে ঢ োকেন। 

স্বর্ণকেশী, অাকর্ষণীয়া, বছর-পঁচিশ থেকে অাঠাশের এক মহিলা। 

পরিচালকের বক্তব্য 

প্রেমের ছবি, যন্ত্রণার ছবি 

সম্পাদনার সময় অামার অন্যান্য ছবির তুলনায় এ ছবি (A Short Film about 

Love) বে াধ হয় অামি বদলেছি সবচেয়ে বেশি । দৈনন্দিন জীবনের কত ছবি 

যে ক্যামেরাম্যান ভিত�োলদ অাদামেক-কে নিয়ে এর জন্য তুলেছি, তার ক�োন�ো 

ইয়ত্তা নেই। এই যে বাইরের দুনিয়াটা তখন পর্দায় জোর করে ঢুকে পড়ছিল, সে 

ছিল সাংঘাতিক ভুল। পরে, যখন পারিপার্শ্বিক এই বাস্তবতাকে ছবি থেকে ছেঁটে 

ফেলি, তখনই বরং সেটা অামার বেশ ভালো লাগল। 

ছবিটা খুব ছোট। মনে হয়, বেশ সুসংহতও, সামঞ্জস্যপূর্ণ। এর মধ্যে অামার 

কাছে যেটা বেশ অাগ্রহের, সেটা হল এর দৃষ্টিকোণ। এ জগৎকে অামরা সাধারণত 

দেখি, যে ভ  ালোবাসছে ত ার চে াখ দিয়ে । য াকে ভ ালোবাসা হচ্ছে, ত ার দি ক 

থেকে সেভাবে দেখি না। এ ছবির শুরুতে অামরা ঘটনাটা দেখি তোমেক নামে 

একটা ছেল ের দ ৃষ্টিকোণ থেকে । ম াগদা ন ামে  এক মহিল ার প্রেমে পড়েছে সে   , 

যদিও ঐ মহিলা সম্পর্কে তখনও অামরা কিছুই জানি না। ছেলেটা তাকে যতটা 

দেখে, অামরা তা-ই দেখি। একটা সময়ে অামরা তাদের একসঙ্গে দেখি, অার তার 

পরই দ ৃষ্টিকোণটা প ুরো বদলে য ায়। ম াগদা য খন ছেল েটার প্রতি কিছ ু-একটা 

অনুভব করতে শুরু করে—প্রথমে তো সেটা ছিল করুণা, পরে হয়তো বিবেকের 

দংশন-জাতীয় কিছু, তারও পরে হয়তো এক ধরনের অনুরাগও—তখন অামরা 

জগৎটার দিকে দেখতে শুরু করি মাগদা-র চোখ দিয়ে। তোমেক-কে অার তখন 

দেখতে পাই না অামরা। সে তখন অদৃশ্য, কারণ হাতের শিরা চিরে সে ততক্ষণে 

হাসপাতালে। সেখানে অার অামরা তাকে দেখতে যাইনি। তখন গোটা ঘটনাটাই 

অামরা দেখছি মাগদা-র চোখ দিয়ে।

ছবির দুয়ের তিন ভ  াগে দ ৃষ্টিকোণের এই পরি বর্তন—কারণ এটা ঘটে 

মোটামুটি ছবিট া দ্ বিতীয় বার বাঁক ফে রার ম ুহূর্তে—কাঠামোর স্তরে বেশ 

ছবির নাম হত্যা 

ফাঁসির বিপক্ষে যারা, তাদের—
পক্ষে যারা, তাদেরও—
অালাদা-অালাদাভাবে অার 

প্রিন্টমিডিয়া অার টেলিমিডিয়া-র চাকুরে 
সেই সমস্ত স্বঘোষিত বুদ্ধিমানদের—

ফাঁসির পক্ষে যারা, তাদের,
বিপক্ষে যারা, তাদেরও—
সমানভাবে উস্কিয়ে যারা 
বিলক্ষণ মজা দেখেন অার 

একই সঙ্গে ঘাতক ও অাসামি—
সেই সমস্ত বাঙালি দর্শক, যারা
এ সব দেখেশুনে খালি কষ্ট পান

এ ছবির নির্মাণে যাঁরা কাজ করেছেন :

ডিরেক্টর 
খ্রিস্তভ কিয়েসল�োভস্কি

ডিরেক্টর অব ফ�োট�োগ্রাফি ও ক্যামেরাম্যান
স্লাভমির ইশিয়াক 

কম্পোজার
জ্বিগনিউ প্রেইসনার 

আর্টি স্টিক ডিরেক্টর
গালিনা দ�োব্রাভলস্কা

সাউন্ড
মালগ�োরজাতা জাভারভস্কা 

এডিটর
ইভা স্মাল 

কস্টিউম ডিজাইন
মালগ�োরজাতা আবল�োজা ও হান্না স্বিকল�ো

অভিনয়
ইয়াসেক: মিরস্লাভ ভাকা 
পিয়�োতর: খ্রিস্তভ গ্লোভিশ 
ট্যাক্সিঅলা: ইয়ান তেসারজ 

ছবির নাম হত্যা

  এক.
ফ্ল্যাটবাড়িতে ঢোকার সিঁড়িমুখ থেকে বেশ শক্তপোক্ত একটা লোক বেরিয়ে দিনের 

অালোয় বাইরে পা রাখে। বাইরেটা কাদাভর্তি, অাবহাওয়া খুব খারাপ। লোকটা 

হাতাকাটা একটা ওয়েস্টকোট পরে অাছে, তার ওপরে কাজ চালানোর মতো 

ওভারঅল। ভারি কিছ একটা বয়ে নিয়ে যাচ্ছে সে, শিস দিচ্ছে। চোখ-দটুো ছোট-

ছোট, হাতফেরতা গাড়ির সেলসম্যানের মতো তার গালপাট্টা। পরনের জিন্সটা মনে 

হয় চোরাপথে বাইরে থেকে অানা, চোরাবাজার থেকেই কেনা। হঠাৎই প্রায় তার নাকের 

সামনে দিয়ে রাস্তার ওপর ধপ করে কিছ একটা পড়ল। রাস্তা থেকে পুরনো ভিজে 

কাপড়টা তুলে সে ওপরে তাকায়।

ইয়াসেক নোভোয়ে মিয়েস্তো স্কোয়ার দিয়ে হা ঁটছিল। তার চুল ছোট করে ছা ঁটা, 

বছর-কুড়ি বয়স, গোলমতো মুখ ফুসকুড়িতে ভরা। শীতকাল বলেই সেসব এখন স্পষ্ট 

চোখে পড়ছে। তার চোখ-দটুো ম্লান, অভিব্যক্তিতে সহানুভূতির ক�োন�ো চিহ্ন নেই। 

পেছন থেকে একটা চিৎকার শুনে সে ঘাড় ফেরায়।

 গলার স্বর 	:  	 (ছবিতে নেই) এই যে স্যাঙাত!

(চিৎকারটা তার উদ্দেশ্যেই কি না, ইয়াসেক ঠিক বুঝতে পারে 

না। যদিও পরে মনে হয় যে তা-ই। মুখে এমন একটা ভাব নিয়ে 

লোকটার জন্য সে অপেক্ষা করে, যেন এই সাক্ষাৎ থেকে ভালো 

কিছু হওয়ার অাশা নেই।)

অল্পবয়সী একটা ছেলে কাউন্সিল অব ডিফেন্স ল’ইয়ার-এর হলঘরে বসে একটা চিঠি 

পড়ছে। তাকে দেখে মনে হয় বেশ সহানুভূতিশীল, সংবেদনশীল এবং হয়তো একটু 

অতিরিক্ত নরম মনের ছেলে। অসচেতনভাবেই সে একটা সিগারেট ধরাতে যায়, জ্বলন্ত 

কাঠি সমেত প্রথমে সিগারেটের অাগাটা খুঁজে পায় না।

 গলার স্বর 	:  	 (ছবিতে নেই) মি. পিয়োতর ওয়ালিস্কি! যান, ভেতরে যান।

(পিয়োতর. ঐ সহানুভূতিশীল মনের ছেলেটা, সিগারেটটা 

নেভায়। একটা হাত তার কাঁধের ওপর উঠে অাসে, স্পষ্টতই 

তাকে শুভেচ্ছা জানাতে চায়। পিয়োতর ক�োন�োক্রমে ঢোক 

গিলে দরজার দিকে এগোয়।)

সংক্ষিপ্ত এই তিনটে দশৃ্য থেকে নিশ্চয়ই বোঝা যাবে যে, যদিও এই তিনটে চরিত্র 

অালাদা এবং অালাদা-অালাদা জায়গায় তাদের ছবি তোলা হয়েছে, তবু ক�োন�ো-না-

ক�োন�োভাবে তারা সম্পর্কিত। কিংবা ভবিষ্যতে ক�োন�োভাবে তারা সম্পর্কিত হবে।

  দইু.
হাতে কাপড়টা নিয়ে শক্তপোক্ত লোকটা প্রতিটা ফ্ল্যাট খুঁটিয়ে দেখে। সে যেখানে 

দা ঁড়িয়ে, সেখান থেকে বাড়িটা প্রকাণ্ড বলে মনে হয়। সমস্ত জানালাই বন্ধ, ফলে 

কোথা থেকে যে কাপড়টা পড়েছে তা বোঝা যায় না। বিরক্তি নিয়ে সে দ-ুঅাঙুলে 

কাপড়টা ধরে ঢোকার মখুে সিঁড়িটার দিকে এগোয়। দরজা খোলা, কেয়ারটেকার 

ভেতরে ঝাঁট দিচ্ছে। সে কেয়ারটেকারকে শুভেচ্ছা জানায় এবং কাপড়টা ডাস্টবিনে 

ছুঁড়ে  ফেলে। অামাদের এই লোকটা ট্যািক্স চালায়, এর পর থেকে ট্যািক্সঅলা বলেই 

অামরা তাকে ডাকব।

কেয়ারটেকার	 :  	 কাপড়টা ফেলে দিলে? পরে ঠিক ক�োন�ো কাজে লেগে যেত।

 ট্যািক্সঅলা	 :  	 অারে, কে একটা অামাকে লক্ষ করে ছুঁড়ে মারল।

কেয়ারটেকার	 :  	ত োমায় মারল? তা-ই?

 ট্যািক্সঅলা	 :  	না । কাউকে দেখেছ এরকম কাপড়-হাতে?

(কেয়ারটেকার মাথা নাড়ে : না, দেখেনি তো।) 

কেয়ারটেকার	 :  	 হয়তো পড়ে গেছে, দ্যাখো। 

 ট্যািক্সঅলা	 :  	 হয়তো। এই, দ্যাখো।




